
[image: coat_of_arms]
MALTA

QORTI TAL-MAĠISTRATI (MALTA)
BĦALA QORTI TA' ĠUDIKATURA KRIMINALI
MAĠISTRAT DR.GABRIELLA VELLA B.A., LL.D.

Każ Nru. 445/19

Il-Pulizija
(Spettur Kylie Borg)

Vs

David Bonnici

Illum 3 ta’ Ġunju 2020

Il-Qorti,

Rat l-akkużi miġjuba fil-konfront ta’ David Bonnici ta’ tnejn u erbgħin (42) sena, iben Walter u Theresa neè Degiorgio, imwieled San Ġiljan fl-4 ta’ Jannar 1977, residenti 27, Triq Campis, Żebbuġ, u detentur tal-Karta ta’ l-Identità bin-Numru 83777(M), talli nhar il-21 ta’ Lulju 2019 u fil-ġranet u x-xhur ta’ qabel din id-data ġewwa Ħaż-Żebbuġ u f’dawn il-gżejjer:

Bl-imġieba tiegħu, ikkaġuna lil ħaddieħor u cioè lil missieru Walter Bonnici u lill-ommu Theresa Bonnici, biża li se tintuża vjolenza kontra tagħhom jew kontra l-proprjetà tagħhom jew kontra l-persuna jew il-proprjetà ta’ xi ħadd mill-axxendenti, dixxendenti, aħwa jew familjari oħra tagħhom, meta huwa kien jaf jew missu kien jaf li l-imġieba tiegħu kienet ser tikkaġuna biża;

U aktar talli nhar il-21 ta’ Lulju 2019, għall-ħabta ta’ 23:15 ta’ filgħaxija ġewwa Nru.27, Triq Campis, Ħaż-Żebbuġ u ġewwa Ħaż-Żebbuġ:

2. 	Volontarjament ħassar jew għarraq ħwejjeġ ħaddieħor, mobbli jew immobbli cioè l-vettura bin-numru ta’ reġistrazzjoni FCM-784 ta’ l-għamla Toyota għad-dannu ta’ ommu Theresa Bonnici u/jew persuni oħra u/jew entitajiet oħra, liema ħsara tiskorri l-elfejn u ħames mitt Euro (€2,500);

3. 	U aktar talli fl-istess lok, ħin u ċikorstanzi, volontarjament ħassar jew għarraq ħwejjeġ ħaddieħor, mobbli jew immobbli, cioè l-bieb ta’ barra tar-residenza Nru. 27, Triq Campis, Ħaż-Żebbuġ għad-dannu ta’ missieru Walter Bonnici u ommu Theresa Bonnici u/jew persuni oħra u/jew entitajiet oħra, liema ħsara ma tiskorrix l-elfejn u ħames mitt Euro (€2,500) iżda aktar minn mitejn u ħamsin Euro (€250);

4. 	U aktar talli fl-istess lok, ħin u ċirkostanzi għamel lil ħaddieħor u cioè lil missieru Walter Bonnici u ommu Theresa Bonnici inġurji u theddid, b’mod li ħareġ barra mill-limiti tal-provokazzjoni; 

5. 	U aktar talli fl-istess lok, ħin u ċirkostanzi, inġurja jew hedded jew għamel offiża fuq il-persuna ta’ wieħed inkarigat skond il-Liġi minn servizz pubbliku u cioè PC85 S. Briffa w uffiċjali oħra waqt li kienu jagħmlu jew minħabba li kienu jagħmlu dan is-servizz jew bil-ħsieb li jbeżża jew li jinfluwixxi fuqhom kontra l-liġi fl-esekuzzjoni ta’ dak is-servizz;

6. 	U aktar talli fl-istess lok, ħin u ċirkostanzi, ħebb kontra persuna u cioè ommu Theresa Bonnici sabiex jinġurja, idejjaq jew jagħmel ħsara lil din il-persuna;

7. 	U aktar talli fl-istess lok, ħin u ċirkostanzi, bil-lejl, kiser il-mistrieħ tan-nies bi ħsejjes, għajjat jew mod ieħor;

Rat it-talba tal-Prosekuzzjoni sabiex il-Qorti tittratta ma’ l-imputat bħala reċidiv ai termini ta’ l-Artikoli 49 u 50 tal-Kap. 9 tal-Liġijiet ta’ Malta, meta huwa kien ġie misjub ħati u kkundannat għal reati b’sentenzi, liema sentenzi saru definittivi u ma jistgħux jiġu mibdula;

Rat it-talba ulterjuri tal-Prosekuzzjoni sabiex f’każ ta’ ħtija ta’ l-imputat, il-Qorti tipprovdi għall-persuni ta’ Walter Bonnici u Theresa Bonnici jew sabiex jinżamm il-bon ordni pubbliku, flimkien mal-piena applikabbli għar-reati, u torbot lil David Bonnici b’obbligazzjoni tiegħu nnifsu taħt penali ta’ somma ta’ flus li tiġi ffissata mill-Qorti billi tapplika l-Artikolu 383 tal-Kap. 9 tal-Liġijiet ta’ Malta kif ukoll Ordni ta’ Protezzjoni hekk kif hemm maħsub fl-Artikolu 412Ċ tal-Kap.9 tal-Liġijiet ta’ Malta, għal żmien li tħoss li huwa xieraq;

Rat li l-imputat wieġeb li ma huwiex ħati ta’ l-akkużi dedotti fil-konfront tiegħu[footnoteRef:1]; [1:  Fol. 8 tal-proċess.] 


Rat il-Kunsens ta’ l-Avukat Ġenerali a tenur ta’ l-Artikolu 370(4) tal-Kap.9 tal-Liġijiet ta’ Malta[footnoteRef:2] u d-dokumenti esebiti mill-Prosekuzzjoni waqt is-seduta tat-22 ta’ Lulju 2019 a fol. 10 sa’ 41 tal-proċess; [2:  Fol. 9 tal-proċess.] 


Semgħet ix-xhieda ta’ l-Ispettur Kylie Borg[footnoteRef:3] mogħtija waqt is-seduti tad-19 ta’ Awwissu 2019 u tat-3 ta’ Ottubru 2019[footnoteRef:4] u rat id-dokumenti esebiti minnha markati Dok. “KB” a fol. 50 sa’ 52 tal-proċess u Dok. “KB1” sa’ Dok. “KB4” a fol. 94 sa’ 97 tal-proċess, semgħet ix-xhieda ta’ Theresa Bonnici mogħtija waqt is-seduti tad-19 ta’ Awwissu 2019[footnoteRef:5] u tad-19 ta’ Settembru 2019[footnoteRef:6] u rat id-dokumenti esebiti minnha markati Dok. “TB1” u Dok. “TB2” a fol. 86 u 87 tal-proċess u x-xhieda ta’ Walter Bonnici[footnoteRef:7] u ta’ PC85 Silvio Briffa[footnoteRef:8] mogħtija waqt is-seduta tad-19 ta’ Awwissu 2019, semgħet ix-xhieda ta’ PC1474 Kieron Parnis mogħtija waqt is-seduti tad-19 ta’ Awwissu 2019[footnoteRef:9] u tat-22 ta’ Ottubru 2019[footnoteRef:10] u x-xhieda ta’ PC1340 Antonio Bellizzi[footnoteRef:11] u ta’ PC538 Raymond Azzopardi[footnoteRef:12] mogħtija waqt is-seduta tal-5 ta’ Settembru 2019, semgħet ix-xhieda ta’ Josephine Gauci[footnoteRef:13] u Paul Camilleri[footnoteRef:14] mogħtija waqt is-seduta tat-3 ta’ Ottubru 2019 u x-xhieda ta’ PC1458 Malcolm Fenech[footnoteRef:15] u tal-Probation Officer Mary Rose Farrugia mogħtija waqt is-seduta tat-22 ta’ Ottubru 2019[footnoteRef:16], u semgħet ix-xhieda tal-Psikjatra Dr. Joseph Spiteri mogħtija waqt is-seduta ta’ l-10 ta’ Jannar 2020[footnoteRef:17]; [3:  Fol. 45 sa’ 49 tal-proċess.]  [4:  Fol. 93 tal-proċess.]  [5:  Fol. 53 sa’ 60 tal-proċess.]  [6:  Fol. 84 u 84 tal-pr0ċess.]  [7:  Fol. 61 sa’ 68 tal-proċess.]  [8:  Fol. 69 sa’ 72 tal-proċess.]  [9:  Fol. 73 sa’ 76 tal-proċess.]  [10:  Fol. 101 tal-proċess.]  [11:  Fol. 78 sa’ 80 tal-proċess.]  [12:  Fol. 81 u 82 tal-proċess.]  [13:  Fol. 89 u 90 tal-proċess.]  [14:  Fol. 91 u 92 tal-proċess u fol. 98 u 99 tal-proċess. ]  [15:  Fol. 102 sa’ 104 tal-proċess.]  [16:  Fol. 105 sa’ 107 tal-proċess.]  [17:  Fol. 117 sa’ 121 tal-proċess.] 


Semgħet it-trattazzjoni finali da parte tal-Prosekuzzjoni u tad-Difiża;

Rat l-atti kollha tal-kawża;

Ikkunsidrat:

L-imputat qed jiġi akkużat talli nhar il-21 ta’ Lulju 2019 u fil-ġranet u x-xhur ta’ qabel din id-data ġewwa Ħaż-Żebbuġ u f’dawn il-gżejjer: (1) bl-imġieba tiegħu, ikkaġuna lil ħaddieħor u cioè lil missieru Walter Bonnici u lill-ommu Theresa Bonnici, biża li se tintuża vjolenza kontra tagħhom jew kontra l-proprjetà tagħhom jew kontra l-persuna jew il-proprjetà ta’ xi ħadd mill-axxendenti, dixxendenti, aħwa jew familjari oħra tagħhom, meta huwa kien jaf jew missu kien jaf li l-imġieba tiegħu kienet ser tikkaġuna biża; u aktar talli nhar il-21 ta’ Lulju 2019, għall-ħabta ta’ 23:15 ta’ filgħaxija ġewwa Nru. 27, Triq Campis, Ħaż-Żebbuġ u ġewwa Ħaż-Żebbuġ: (2) volontarjament ħassar jew għarraq ħwejjeġ ħaddieħor, mobbli jew immobbli cioè l-vettura bin-numru ta’ reġistrazzjoni FCM-784 ta’ l-għamla Toyota għad-dannu ta’ ommu Theresa Bonnici u/jew persuni oħra u/jew entitajiet oħra, liema ħsara tiskorri l-elfejn u ħames mitt Euro (€2,500); (3) u aktar talli fl-istess lok, ħin u ċikorstanzi, volontarjament ħassar jew għarraq ħwejjeġ ħaddieħor, mobbli jew immobbli, cioè l-bieb ta’ barra tar-residenza Nru. 27, Triq Campis, Ħaż-Żebbuġ għad-dannu ta’ missieru Walter Bonnici u ommu Theresa Bonnici u/jew persuni oħra u/jew entitajiet oħra, liema ħsara ma tiskorrix l-elfejn u ħames mitt Euro (€2,500) iżda aktar minn mitejn u ħamsin Euro (€250); (4) u aktar talli fl-istess lok, ħin u ċirkostanzi għamel lil ħaddieħor u cioè lil missieru Walter Bonnici u ommu Theresa Bonnici inġurji u theddid, b’mod li ħareġ barra mill-limiti tal-provokazzjoni; (5) u aktar talli fl-istess lok, ħin u ċirkostanzi, inġurja jew hedded jew għamel offiża fuq il-persuna ta’ wieħed inkarigat skond il-Liġi minn servizz pubbliku u cioè PC85 S. Briffa w uffiċjali oħra waqt li kienu jagħmlu jew minħabba li kienu jagħmlu dan is-servizz jew bil-ħsieb li jbeżża jew li jinfluwixxi fuqhom kontra l-liġi fl-esekuzzjoni ta’ dak is-servizz; (6) u aktar talli fl-istess lok, ħin u ċirkostanzi, ħebb kontra persuna u cioè ommu Theresa Bonnici sabiex jinġurja, idejjaq jew jagħmel ħsara lil din il-persuna; (7) u aktar talli fl-istess lok, ħin u ċirkostanzi, bil-lejl, kiser il-mistrieħ tan-nies bi ħsejjes, għajjat jew mod ieħor.

Il-Prosekuzzjoni titlob sabiex il-Qorti tittratta ma’ l-imputat bħala reċidiv ai termini ta’ l-Artikoli 49 u 50 tal-Kap. 9 tal-Liġijiet ta’ Malta, meta huwa kien ġie misjub ħati u kkundannat għal reati b’sentenzi, liema sentenzi saru definittivi u ma jistgħux jiġu mibdula w ulterjorment titlob sabiex f’każ ta’ ħtija ta’ l-imputat, il-Qorti tipprovdi għall-persuni ta’ Walter Bonnici u Theresa Bonnici jew sabiex jinżamm il-bon ordni pubbliku, flimkien mal-piena applikabbli għar-reati, u torbot lil David Bonnici b’obbligazzjoni tiegħu nnifsu taħt penali ta’ somma ta’ flus li tiġi ffissata mill-Qorti billi tapplika l-Artikolu 383 tal-Kap. 9 tal-Liġijiet ta’ Malta kif ukoll Ordni ta’ Protezzjoni hekk kif hemm maħsub fl-Artikolu 412Ċ tal-Kap.9 tal-Liġijiet ta’ Malta, għal żmien li tħoss li huwa xieraq.

L-imputat wieġeb li ma huwiex ħati ta’ l-akkużi dedotti fil-konfront tiegħu.

L-ewwel akkuża:

L-ewwel akkuża dedotta fil-konfront ta’ l-imputat hija li fil-21 ta’ Lulju 2019 u fil-ġranet u x-xhur ta’ qabel din id-data, ġewwa Ħaż-Żebbuġ u f’dawn il-gżejjer, bl-imġieba tiegħu, ikkaġuna lil ħaddieħor, u cioè lil missieru Walter Bonniċi u lill-ommu Theresa Bonnici, biża li se tintuża vjolenza kontra tagħhom jew kontra l-proprjetà tagħhom jew kontra l-persuna jew il-proprjetà ta’ xi ħadd mill-axxendenti, dixxendenti, aħwa jew familjari oħra tagħhom, meta huwa kien jaf jew messu kien jaf li l-imġieba tiegħu kienet ser tikkaġuna biża. Ir-reat li qed jiġi akkużat bih l-imputat f’din l-ewwel akkuża huwa r-reat ta’ min bl-imġieba tiegħu jwassal lil oħrajn jibżgħu li se tintuża vjolenza kontrihom kontemplat, fl-Artikolu 251B tal-Kap. 9 tal-Liġijiet ta’ Malta.

Dwar l-inċident li seħħ fil-21 ta’ Lulu 2019 l-Ispettur Kylie Borg[footnoteRef:18] xehdet illi: fil-21 ta’ Lulju 2019 jiena kont l-Ispettur ta’ l-Għassa ġewwa d-distrett ta’ Ħal-Qormi li jinkorpora fih ukoll il-lokalità ta’ Ħaż-Żebbuġ fejn jiena kont infurmata li għall-ħabta tal-ħdax u nofs ta’ bil-lejl il-Pulizija ta’ l-Għassa ta’ Ħaż-Żebbuġ kienu infurmati mill-Pulizija tal-Control Room li ġewwa numru 27 Triq Campis, Ħaż-Żebbuġ, kien għaddej argument familjari w ukoll kien hemm persuna li kienet aggressiva. Marru żewġ Pulizija fuq il-post għall-bidu li kienu PC85 kif ukoll PC1474 illi skond ma rrappurtaw lili, kif waslu fuq il-post kienu avviċinati minn persuna maskili fejn ġie identifikat bħala David Bonnici detentur tal-Karta ta’ l-Identità 83777M illi kienet aġitata u din il-persuna beda jgħid lill-Pulizija, “jiena ma nibża’ minn ħadd u lanqas jekk tiġu mija ma intomx ser teħduni minn hawn.” Fuq il-post kien hemm ukoll omm u missier David Bonnici li ġew mitkellma mill-Pulizija dak il-ħin ħalli jaraw daqsxejn x’ġara u nfurmaw lill-Pulizija li kien għadu kemm kisser il-vettura ta’ ommu kif ukoll il-bieb ta’ barra tar-residenza tagħhom jigifieri 27, Triq Campis, Ħaż-Żebbuġ, u wkoll kien hedded lil missieru bil-mewt. Sussegwentement imbagħad irrappurtawli wkoll li kienet mitluba wkoll l-assistenza tal-membri tal-RIU fejn ma’ l-arrest tiegħu beda jħares lejn PC 85 u beda jħeddu bil-kliem, “impattihielek lanqas jekk jgħaddu seba’ snin, inti mhux ħa tgħix ħajtek għall-kwiet u nibqa’ sakemm nirrovinalek ħajtek lilek u lil familtek.” Imbagħad kien ġie arrestat u kont infurmata jiena biex ikompli l-arrest. Sussegwentement l-għada jiġifieri t-22 ta’ Lulju 2019 ġewwa l-Għassa tal-Pulizija ta’ Ħal-Qormi għall-ħabta tal-ħdax neqsin kwart ta’ filgħodu, kont kellimt lil David Bonnici li jiena qed nagħraf hawnhekk fl-Awla, kont ħadtlu stqarrija wara li huwa kkonsulta ma’ l-Avukat tieghu u nista’ nikkonferma l-istqarrija li ġja qiegħda esebita. L-Ispettur Borg xehdet ulterjorment illi fl-istqarrija tiegħu David Bonnici kien ċaħad li qal id-diskors lill-Pulizija, ma weġibx li kien kisser il-vettura tal-mamà tiegħu w anki kien ċaħad li għamel damages fuq il-bieb tad-dar. Il-mamà tiegħu kienet qalet ukoll lill-Pulizija, li hija kienet qiegħda fuq is-sodda, kienet qed tuża l-mobile tagħha minħabba li kienet qiegħda tkellem lil oħtha u meta kien hemm il-kommossjoni d-dar u kien raha qed tuża l-mobile, huwa kien qabadha u tefagħha ma’ l-art għax kien ħaseb li fil-fatt ser iċċempel lill-Pulizija. Meta ġiet mitkellma s-sinjura kienet qaltilna li ma xtaqitx tagħmel ċertifikat mediku għall-grieħi li kienet ġarrbet. Niftakar ukoll li meta jiena spjegajtlu lil David Bonnici li r-reati ta’ vjolenza domestika ma humiex reati zgħar, huwa kien qalli illi li ma setgħax jifhem għalfejn jiena kont ser immexxi bl-arrest u fil-fatt fl-istqarrija tiegħu r-risposti li tani jidhru li ma ħasibx li l-affarijiet kienu gravi.  [18:  Xhieda mogħtija waqt is-seduta tad-19 ta’ Awwissu 2019, fol. 45 sa’ 49 tal-proċess.] 


Theresa Bonnici[footnoteRef:19] xehdet illi: jiena kont fil-kamra tiegħi u Walter u David kienu qed jiġġieldu isfel. David dejjem ikun irid il-flus u l-karozza u kien ilu tliet ijiem binging on cocaine u jiena qgħadt fil-kamra biex nevita l-inkwiet u tela’ u beda jaħseb li jiena ċempilt lill-Pulizija u tajjar lili u l-mobile ma’ l-art imma ma weġġanix. … Jiena bqajt fil-kamra biex ma nindaħalx inħallihom jagħtu bejniethom. Imbagħad Walter beda jgħajjat, “ċempel lill-Pulizija, ċempel lill-Pulizija,” inżilt, narah qed iżomm il-bieb il-frontdoor …Walter, għax beda jagħti bis-sieq għax David għandu ħafna saħħa. Mistoqsija min kien qiegħed barra Theresa Bonnici wieġbet David. … Barra, u Walter kien ġewwa jipprova jżomm il-bieb. … Għax he was gone. Imbagħad ċempilt lill-Pulizija għax aħna bdejna nibzgħu għax dan kapaċi anki if Walter is holding the door biex ifaqqgħu because he is very strong. Imbagħad f’daqqa waħda I looked out of the window u narah l-ewwel iqaċċatli the side mirror, imbagħad daqqa ta’ sieq iż-żewġ bibien u anki fuq is-saqaf tal-karozza, faqqaħieli kollha u meta ħadtha għand tat-Toyota qaluli li this is not worth arranging. Spjegat li l-vettura kienet opposite our house, not in front, opposite across. … It’s a small car Toyota Passo. … FCM784. [19:  Xhieda mogħtija waqt is-seduta tad-19 ta’ Awwissu 2019, fol. 53 sa’ 60 tal-proċess.] 


Walter Bonnici[footnoteRef:20] xehed illi: il-ġurnata kienet bdiet minn filgħodu kmieni, bil-lejl kien ġie jqajjimni kienu xit-tlieta ta’ filgħodu u ried xi flus, jiena tajtu l-flus u telaq imbagħad reġa’ ġie xid-disgħa ta’ filgħodu u reġa’ ried il-flus. Jiena għedtlu, “David x’qed jiġri, mhux qed togħġobni l-biċċa,” u to cut a story short erġajt tajtu u mar. Imbagħad reġa’ ġie darba oħra, insejt x’ħin kien wara nofsinhar u reġa’ ried il-flus u erġajt tajtu. Filgħaxija imbagħad reġa’ ġie, insejt il-ħin li kien imma kien tard filgħaxija, u reġa’ ried il-flus u għedtlu, “David minix ser nagħtik, ġja tajtek tliet darbiet, qajjimtni bil-lejl u mhux qed togħġobni l-biċċa, naħseb li erġajt bdejt tieħu d-drogi,” qalli, “mhux għalhekk għandi bżonnhom; għandi bżonnhom għal affarijiet oħra,” insomma ma kienx qed jogħġobni l-istat. Imbagħad ried il-karozza tiegħi wkoll u għedtlu, “isma’ mhux ser nagħtik il-car għax jiena kemm il-darba għedtlek li jekk ma tieħux drugs nagħtik il-car u nagħtik kollox imma la qed tieħu d-drugs, il-car mhux ser nagħtihielek għax jiena mhux ser nieħu responsabbiltà li ssuq karozza fi stat hażin u jweġġa’ xi ħadd.” Ħalli titkisser il-car dik forget it imma li jweġġa’ lil xi ħadd u dik kont adamant fuqha jiena imbagħad beda jagħmel qisu sinjali qisu ser jaggredini. … Mossi, jaqbad xi ħaġa f’idejh u ġej lejja u jiena nkun qiegħed alert għax nogħqod attent li ma jmurx jiġri xi ħaġa. Imbagħad hu kompla jinsisti li jrid il-flus u l-karozza u din u l-oħra u beda jagħmel sinjali li ser jaggredini u meta rajtu f’dak l-istat għedtlu, “allright ħa ngħidlek x’nagħmlu, ħa nwallsek jiena fejn għandek tmur,” u din għamiltha biex noħorġu ’l barra mid-dar għax in the mean time tela’ fuq għax haseb li Theresa qed iċċempel lill-Pulizija, għax ovvjament kienet qed tisma’ l-kommossjoni għaddejja isfel. … Il-mara tiegħi. Hu tela’ fuq għax ħaseb li qed iċċempel lill-Pulizija u ngħidlek il-verità jiena ma kontx ġol-kamra, apperentement ħadilha l-mobile u mbuttaha u ma nafx eżatt x’ġara. Irnexxielu jinżel u kif niżel jiena erġajt dħalt ġewwa u għalaqt il-bieb. Imbagħad f’daqqa waħda beda jagħti daqqiet vjolenti fuq il-bieb, kważi kien ser jifqgħu u taf dawn il-bieb tad-djar antiki ma tantx jinfaqgħu malajr. … Ta’ l-injam oħxon bil-ganċi u taf inti bieb antik dan. In the mean time beda jgħajjat u jgħajjar barra. … Minn kollox beda jgħid. … Beda jgħid ħafna affarijiet. … Beda jgħid, “inti mill-agħar, inti dan, inti din, ser iġġibu l-Pulizija, iġġibux lill-Pulizija għax m’hemmx bżonn tidħol il-Pulizija,” u ħafna għajjat minn dan it-tip għax ovvjament meta għamilt dik l-azzjoni hu nduna li ċempilna lill-Pulizija għall-għajjut. In the mean time mar u għamel xi damage fuq il-car ta’ Theresa. … Jiena ma rajtux imma jiġifieri l-car kienet quddiem il-bieb u kienet allright u xi daqqiet smajt u assumejt u beda jagħmel xi damages lill-car. In the meantime f’din il-kommossjoni kollha waslu l-Pulizija u minn hemm nafu kif imxiet il-biċċa. [20:  Xhieda mogħtija waqt is-seduta tad-19 ta’ Awwissu 2019, fol. 61 sa’ 68 tal-proċess.] 


Dwar ir-reat previst fl-Artikolu 251B tal-Kap.9 tal-Liġijiet ta’ Malta u l-elementi kostituttivi ta’ l-istess ġie diversi drabi enunċjat mill-Qrati nostrali li: ir-reat tal-“fastidju” (fit-test Ingliż “harassment”) ġie introdott għall-ewwel darba fil-liġi penali Maltija bl-Att XX tas-sena 2005 u inkorporat fl-artikoli 251A, 251B, 251Ċ u 251D tal-Kodiċi Kriminali. L-Artikolu 251A joħloq ir-reat ta’ persuna li ġġib ruħha b’mod li tagħti fastidju lil persuna oħra u b’mod li tkun taf jew imissha tkun taf li dan ikun ta’ fastidju għal dik il-persuna. … Il-liġi fis-sub-inċiż (2) tkompli tiddisponi li persuna li tkun qed iġġib ruħha b’mod dubbjuż imissha tkun taf li dik l-imġieba tammonta għal fastidju ta’ persuna oħra jekk fil-qies ta’ persuna raġjonevoli li jkollha l-istess informazzjoni, din kienet kieku taħseb li dik l-imġieba kienet tammonta għal fastidju tal-persuna l-oħra. Fis-subinċiż (3)(ċ) il-liġi tgħid li persuna akkużata b’reat taħt dan l-artikolu tista’ ġġib prova li fiċ-ċirkostanzi partikolari dik l-imġiebda kienet waħda raġjonevoli. Fl-artikolu 251Ċ hu provdut li riferenzi għall-għoti ta’ fastidju lil persuni jinkludi meta wieħed jagħti qata’: “alarming” jew idejjaq: “causing distress” lill-persuna … U imbagħad l-artikolu 251B joħloq ir-reat ta’ min bl-imġieba tiegħu jikkaġuna lil ħaddieħor jibża’ li ser tintuża vjolenza kontrih jew kontra l-proprjetà tiegħu meta jkun jaf jew imissu jkun jaf li l-imġieba tiegħu ser tikkaġuna lil xi ħaddieħor hekk jibża’ kull darba minn dawn l-okkażżjonijiet. … Hawnhekk jidħol l-istess kriterju enunċjat fl-art. 251A u cioè li persuna li l-imġieba tagħha tkun dubjuża (“whose course of conduct is in question”), jmissha tkun taf li ser tikkaġuna biża’ f’ħaddieħir li ser tintuża vjolenza kontrih f’xi okkażżjoni jekk persuna raġjonevoli li jkollha l-istess informazzjoni kieku taħseb li dik l-imġieba tkun ser tikkaġuna biża’ fil-persuna l-oħra f’dik l-okkażżjoni. Jiġifieri hawn it-test huwa wieħed oġġettiv tar-reasonable man. Hemm ukoll f’dan l-artikolu l-iskużanti kontemplati fl-artikolu 251(3)(a) u (b) u dik li l-imġieba addottata mill-persuna akkużata kienet waħda raġjonevoli għall-ħarsien tagħha jew ta’  ħaddieħor jew għall-ħarsien tal-proprjetà tagħha jew ta’ ħaddieħor. Illi apparti mid-dispożizzjoni kontenuta fl-artikolu 251Ċ li tgħid li riferenzi għall-għoti ta’ fastidju lil persuni jinkludu meta wieħed jagħti qata’ jew idejjaq lill-persuna (“alarming the person or causing the person distress” fit-test Ingliż), il-liġi tagħna ma tagħti ebda definizzjoni oħra tat-terminu ġeneriku fastidju jew “harassment”. Issa filwaqt li n-nuqqas ta’ definizzjoni speċifika u dettaljata tar-reat in diżamina tagħmilha possibbli għall-gudikant li jqis bħala fastidju aġir li jkun jieħu l-forma ta’ diversi varjazzjonijiet ta’ l-istess delitt, jista’ mill-banda l-oħra joħloq ukoll inċertezzi fl-applikazzjoni tal-liġi penali fir-rigward ta’ dan it-tip ta’ reati li ta’ sikwiet jimbtu minn relazzjonijiet inter-personali komplikati u delikati. … it-terminu legali fastidju (bl-Ingliż “Harassment”) ġie definit mill-Black’s Law Dictionary - (7th edit.) bħala:- “Words, conduct or action (usu. repeated or persistent) that being directed at a specific person, annoys, alarms or causes substantial emotional distress in that person and serves no legitimate purpose”. Dan l-element ta’ ripetizzjoni jew persistenza ma jridx jiġi konsidrat  “in isolation” b’riferenza biss għall-każ mertu tal-kawża imma bilfors li jrid jitqies fl-isfond tar-retroxena u ta’ l-aġir preċedenti tal-ġudikabbli. Dan għaliex kif ġie ritenut minn din il-Qorti fl-Appell Kriminali: “Il-Pulizija v. Alan Caruana Carabez” [21.06.07]:- “… f’każijiet bħal dawn ir-retroxena għal kull inċident hija importanti biex il-Qorti tkun tista’ tispigola l-inċident iżolat u aċċidentali minn aġir abitwali ta’ fastidju fuq perijodu ta’ żmien”[footnoteRef:21]. [21:  Il-Pulizija v. Neil Attard, Każ Nru. 655/09 deċiża mill-Qorti tal-Maġistrati (Malta) Bħala Qorti ta’ Ġudikatura Kriminali fil-15 ta’ Diċembru 2014; Il-Pulizija v. Raymond Parnis, Appell Kriminali Nru. 97/09 deċiża mill-Qorti ta’ l-Appell Kriminali fit-18 ta’ Ġunju 2009.] 


Dwar dan l-aħħar element tar-ripetizzjoni ta’ l-aġir li jista’ joħloq f’ħaddieħor biża li se tintuża vjolenza kontrih jew kontra l-proprjetà tiegħu, il-Qorti ta’ l-Appell Kriminali fis-sentenza fl-ismijiet Il-Pulizija v. Raymond Parnis, Appell Kriminali Nru. 337/08 deċiża fl-24 ta’ April 2009, osservat li aġir li jseħħ f’inċident wieħed qatt ma jista’ jammonta għar-reat kontemplat fl-Artikolu 251B tal-Kap.9 tal-Liġijiet ta’ Malta in kwantu: dan ir-reat ġie evidentement ispirat mill-Artikolu 4(1) tal-Protection from Harassment Act, 1997 ta’ l-Ingilterra, liema artikolu jipprovdi testwalment hekk: “A person whose course of conduct causes another to fear, on at least two occasions, that violence will be used against him is guilty of an offence if he knows or ought to know that his course of conduct will cause the other so to fear on each of those occasions.” L-Artikolu 251B tagħna - u hawn il-Qorti ser tuża t-test Ingliż proprju biex wieħed ikun jista’ jara x-xebħ u fejn saru t-tibdiliet - jipprovdi, fis-subartikolu (1) tiegħu, hekk: “A person whose course of conduct causes another to fear that violence will be used against him or his property or against the person or property of any of his ascendants, descendants, brothers or sisters or any person mentioned in sub-article (1) of article 222 shall be guilty of an offence if he knows or ought to know that his course of conduct will cause the other so to fear on each of those occasions…” … Il-kliem “on each of those occasions” huma indikattivi li l-att materjali ma jistax iseħħ f’okkażjoni waħda iżda jrid ikun hemm għall-anqas żewġ okkażjonijiet - proprju kif jingħad fil-matriċi Ingliża “on at least two occasions”. Għal xi raġuni - fil-fehma ta’ din il-Qorti kompletament illoġika - il-kliem “on at least two occasions” tħallew barra. Fi kliem l-edituri ta’ Blackstone’s Criminal Practice, 2008: “How separate the two occasions must be remained to be seen. The nature of stalking, the activity which primarily created the need for the new offences, might mean that the occasions are likely to be on separate days, although it may be possible to differentiate activities on one day where they can be viewed as not being continuous. The further apart the incidents, the less likely it is that they will be regarded as a course of conduct… It was recognised, however that circumstances can be conceived “where incidents, as far apart as a year, could constitute a course of conduct’. The type of incidents would be those intended to occur on an annual event such as a religious festival or a birthday…”.

Fis-sentenza fl-ismijiet Il-Pulizija v. Carmelo Vella, Appell Kriminali Nru.  115/11 deċiża mill-Qorti ta’ l-Appell Kriminali fl-14 ta’ Mejju 2012, ingħad ukoll illi: dan l-artikolu mhux limitat għal ‘stalking’ jew li għandu konnotazzjonijiet sesswali biss. Anzi jidher li dan l-artikolu jista’ jkun applikat fi kwistjonijiet domestiċi wkoll speċjalment meta l-ġlied u l-fastidju jkunu laħqu ċerta grad.  

Għalkemm l-inċident li ta lok għall-każ in kwistjoni seħħ fil-21 ta’ Lulju 2019 għall-ħabta tal-11:30p.m., meta l-imputat għall-enneżima volta dakinhar talab lil missieru Walter Bonnici jagħtih xi flus u għaliex dan irrifjuta huwa rreaġixxa b’mod aggressiv u vjolenti fil-konfront tiegħu u in segwitu fil-konfront ta’ ommu Theresa Bonnici u anke fuq il-vettura tagħha ta’ l-għamla Toyota Passo bin-Numru ta’ Reġistrazzjoni FCM-784, tant illi ghamlilha diversi ħsarat, mill-provi prodotti kjarament jirriżulta li dan ma kienx l-uniku inċident ta’ din in-natura bejn l-imputat u l-ġenituri tiegħu u lanqas kien każ iżolat.

Mistoqsija kemm-il rapport simili għal dak tal-21 ta’ Lulju 2019 għamlet tul is-snin fil-konfront ta’ l-istess imputat, Theresa Bonnici ddikjarat: many, ma nafx kemm imma many. Din hija it-tip of the iceberg of my life for the last twenty five years. Jiena nibża’ minnu, darba ppruvajt nagħmel Restraining Order kontra tiegħu imma r-raġel ma qabilx u bqajna kif konna għax dejjem aċċettah lura d-dar[footnoteRef:22]. Mistoqsija għaliex tibża’ mill-imputat, hija wieġbet: għax vjolenti ħafna hux. … Darba meta kien high on cocaine, kissirli l-bieb tal-kamra tas-sodda, ġie fuqi b’sikkina, u beda jgħidli, “noqtlok, noqtlok,” five times imbagħad qalli, “le mhux ħa noqtlok għax you’re my mother.” .. Din ilha, this was the time I tried to do the Restraining Order. … Recently he broke the table of the mirror of the kitchen marble top, he breaks everything. … A few months ago, don’t tell me dates because believe me it’s so constant li I don’t keep anything in my head, I try not to be upset. … He stole my silver teaset with the tray and the marble top in the kitchen. Lil Walter ukoll fil-karozza tiegħu għamillu elfejn Euro spejjeż imbagħad igħidlu, “qed jisirquk tat-Toyota.” … Iva, imbagħad id-dar qallu, “jekk inti mhux ħa tikrili karozza ser tiġik agħar.” … David lil Walter. Aħna ngħixu taħt theddid, vjolenza, serq, lanqas nista’ nispjega, he’s a nightmare. Since he’s been in prison qisu d-demonju ħalla d-dar[footnoteRef:23]. Mistoqsija erġa’ spjega din li għedt issa, since he’s been in prison? Theresa Bonnici tenniet: qisu d-dimonju ħalla d-dar u mistoqsija mill-Qorti jiġifieri s-sitwazzjoni tagħkom ikkwitat, dak li qed tipprova tgħid? hija wieġbet iva x’differenza. Kompliet tispjega: jiena meta jkun hemm hu nogħqod fil-kamra tiegħi, jekk hu jmur fil-kċina ma mmurx, nipprova nevita għax hu jaqbad il-ġlied għalxejn u jibda jgħid ħafna ċuċati, ma nistgħux ikollna conversation għax hu ma jirraġunax u allura kemm jista’ jkun I stay in my room[footnoteRef:24]. [22:  Xhieda mogħtija waqt is-seduta tad-19 ta’ Awwissu 2019, fol. 53 sa’ 60 tal-proċess.]  [23:  Ibid.]  [24:  Ibid.] 


Walter Bonnici wkoll iddikjara li: jiena ilni għaddej bil-problema naħseb xi twenty years jew twenty five years, lifetime hux. … Il-problema hija d-drug addiction. … Jekk ser nitkellmu fuq il-passat dan kien għamel qisu six months u kien jidher u bdejt naħseb li sar miraklu għax kien qed jitbiddel. Sar membru tar-River of Love li hija xi Christian Foundation, beda jistudja l-Bibbja, beda jmur għall-korsijiet, beda jmur għall-Evanġeliżmu, beda jqum filgħodu kmieni u jiena sinċerament bdejt naħseb li sar miraklu. Kien qed imur għat-tests ukoll u dan jista’ jikkonfermahom il-Probation Officer li kellu li kienu qed isibuh clean u sa’ fejn naf jiena r-rapporti kienu tajbin ħafna anki minn naħa tal-Probation Officer u dan li kien qiegħed clean u li kien qiegħed joħroġ minnha. Ovvjament tibqa’ xettiku meta tkun għamilt twenty five years għaddej b’din l-istorja imma kien qed jitbiddel. Allura jiena bdejt inbiddel daqsxejn l-attitudni wkoll miegħu biex ngħinu ftit, bdejt nagħtih il-karozza, kien qed jieħu wkoll mediċina waqt dan il-perjodu s-Suboxone biex iżżommu at a level u ma jkollux il-feeling li jrid u kien jeħodha u kont nagħtihielu jiena din il-mediċina għax dak kellu jieħu waħda kuljum. Hu kien għaddej tajjeb u jiena bdejt ngħid ser jiġri xi miraklu hawn. … Wara imbagħad beda għax qisu three days qabel ma ġara dan l-episodju beda jagħmel ċertu mossi. … għamilt twenty five years of course kelli problemi, għext bihom nofs ħajti. … Problemi ta’ kull tip. … Financial requirements mhux zgħar u ma nogħqodx insemmi għax inutili, ammonti eżorbitanti. … Dan tliet darbiet kuljum inqumu bil-lejl, jekk ma nqumx bil-ġlied, jekk ma norqodx bil-ġlied jiġifieri kollox. Mistoqsi mill-Qorti vjolenza jew tħeddid kien hemm? Walter Bonnici wieġeb: ġieli kien hemm fil-fatt darba kont għamilt kawża jiena stess fejn kien tani xebgħa lili. Mistoqsi ulterjorment: u kemm ilu dan bejn wieħed u ieħor? huwa wieġeb: ilha daqsxejn is-snin imbagħad għaddiet, ifhimni problemi kien hemm varji imbagħad li jiġri l-problemi jinfirxu mal-familja kollha għax jekk jiena per ezempju nkun taħt tensjoni minħabba l-problema, l-mara tinkwieta minħabba fija u tarani tensed u nibda nirrabja u nitlef il-kalma, allura bdiet tinfirex mal-familja kollha l-problema[footnoteRef:25]. [25:  Xhieda mogħtija waqt is-seduta tad-19 ta’ Awwissu 2019, fol. 61 sa’ 68 tal-proċess.] 


Mix-xhieda ta’ Theresa Bonnici u Walter Bonnici, li ma ġiet bl-ebda mod kontradetta mill-imputat, kjarament jirriżulta li l-imsemmija konjuġi Bonnici ilhom snin twal jgħixu fil-biża’ li l-imputat binhom se juża vjolenza fil-konfront tagħhom jew tal-proprjetà tagħhom. Fil-fehma tal-Qorti din il-biża’ tagħhom hija biża’ reali u plawsibbli, riżultanti minn course of conduct aggressiv u vjolenti ta’ l-imputat fil-konfront tal-ġenituri tiegħu, għaliex il-Qorti ma tista’ timmaġina l-ebda omm - salv waħda li tinsab f’sitwazzjoni ferm kritika u gravi w anke ta’ biża’ - li fil-konfront ta’ binha stess tgħid he’s a nightmare. Since he’s been in prison qisu d-demonju ħalla id-dar. Għalkemm Walter Bonnici iddikjara li jaħfer lill-imputat għal dak li ġara fil-21 ta’ Lulju 2019[footnoteRef:26], il-Qorti ma tistax timminimizza s-serjetà u gravità tas-sitwazzjoni li fiha jgħixu l-konjuġi Bonnici u fuq sempliċi maħfra ta’ wieħed biss mill-vittimi tinjora dak kollu li ilu għaddej għal żmien twil fil-familja in kwistjoni.  [26:  Vide kontro-eżami waqt is-seduta tad-19 ta’ Awwissu 2019, fol. 67 tal-proċess.] 


Fid-dawl ta’ dan kollu għalhekk il-Qorti tqis li l-imputat huwa ħati ta’ l-ewwel akkuża dedotta fil-konfront tiegħu. 

It-tieni akkuża u t-tielet akkuża:

L-imputat qed jiġi akkużat talli nhar il-21 ta’ Lulju 2019, għall-ħabta ta’ 23:15 ta’ filgħaxija, ġewwa Nru. 27, Triq Campis, Ħaż-Żebbuġ u ġewwa Ħaż-Żebbuġ, volontarjament, ħassar jew għarraq ħwejjeġ ħaddieħor, mobbli jew immobbli, cioè il-vettura bin-numru ta’ reġistrazzjoni FCM-784 tal-għamla Toyota għad-dannu ta’ ommu Theresa Bonnici u/jew persuni oħra u/jew entitajiet oħra, liema ħsara tiskorri l-elfejn u ħames mitt Euro (€2,500), u aktar talli fl-istess lok, ħin u ċirkostanzi, volontarjament ħassar, jew għarraq ħwejjeġ ħaddieħor mobbli jew immobbli, cioè l-bieb ta’ barra tar-residenza Nru. 27, Triq Campis, Ħaż-Żebbuġ, għad-dannu ta’ missieru Walter Bonnici u ommu Theresa Bonnici u/jew persuni oħra u/jew entitajiet oħra, liema ħsara ma tiskorrix l-elfejn u ħames mitt Euro (€2,500), iżda aktar minn mitejn u ħamsin Euro (€250). Ir-reati li qed jiġiu addebitati lill-imputat b’dawn iż-żewġ akkużi huma r-reati ta’ ħsara volontarja a tenur ta’ l-Artikolu 325(1)(a) u (b) tal-Kap. 9 tal-Liġijiet ta’ Malta. 

Dwar il-mertu ta’ dan ir-reat partikolari Theresa Bonnici[footnoteRef:27] ddikjarat li x’ħin żewġha irnexxielu joħroġ lill-imputat ‘l barra mid-dar u jaqflu barra: f’daqqa waħda I looked out of the window u narah [lill-imputat] l-ewwel iqaċċatli the side mirror, imbagħad daqqa ta’ sieq iż-żewġ bibien u anki fuq is-saqaf tal-karozza, faqqaħieli kollha u meta ħadtha għand tat-Toyota qaluli li this is not worth arranging. Spjegat li l-vettura kienet opposite our house, not in front, opposite across. … It’s a small car Toyota Passo. … FCM784. … Hu qalli li din għandha xi erbat elef damages u lanqas it’s not worth arranging it because it is not a new car għax kont xtrajtha second hand. Meta reġgħet xehdet quddiem il-Qorti waqt is-seduta tad-19 ta’ Settembru 2019[footnoteRef:28], Theresa Bonnici ddikjarat li: jiena xtrajt spare part tal-mera u 2 bibien li jiswew €400. … Tal-vettura FCM-784. Hi għadha ma saritx imma l-panel beater ħareġ stima ta’ €600 biex jirranġaha u jisprenjaha u s-saqaf ħa inħalluh għaliex biċċa xogħol bit-tapizzerija so we are leaving it. Għall-mistoqsija tal-Qorti: jiġifieri inti biex issewwi parti mill-ħsarat li hemm se tiġik spiża ta’ xi €1,000? Theresa Bonnici wieġbet iva hekk hu eżatt. Dwar il-ħsara minnhom rappurtata fil-bieb ta’ barra tar-residenza tagħhom, Theresa Bonnici iddikjarat: Le, le. We left it as it is. Eventually we will change it għaliex dak daqqa ta’ sieq u gewwa li għandu. Ilu jaqla’ miskin dak il-bieb.  [27:  Xhieda mogħtija waqt is-seduta tad-19 ta’ Awwissu 2019, fol. 53 sa’ 60 tal-proċess.]  [28:  Fol. 84 u 85 tal-proċess.] 


In sostenn ta’ dak minnha affermat dwar il-ħsarat fil-vettura tagħha, Theresa Bonnici esebiet żewġ dokumenti: (i) visiting card ta’ Joe’s Garage - Panel Beater, Spray Painter, Welder, Dok. “TB1” a fol. 86 tal-proċess, minn liema tirriżulta stima ta’ €600 għat-tiswija tal-bieba tan-naħa tal-liema tal-vettura; u (ii) fattura maħruġa minn Franklin Gauci tad-ditta I.A.P. dwar akkwist ta’ mera u żewġ bibien għall-valur komplessiv ta’ €400, Dok. “TM2” a fol. 87 tal-proċess. Fir-rigward ta’ dan l-aħħar imsemmi dokument, Josephine Gauci[footnoteRef:29] ddikjarat li: jiena co-owner f’International Auto Products, il-mara ta’ Franklin Gauci li ħareġ l-irċevuta. Xi ħadd ġie jixtri l-ewwel mera u ħallas dak il-ħin tal-mera u ried li nagħmlu delivery tal-parts ta’ Toyota Passo. … Għamilna delivery ta’ bieba ta’ quddiem u ta’ wara. … Tal-lemin. Iddikjarat li l-valur totali ta’ €400 kien għall-mera tal-ġenb, bieba ta’ quddiem in-naħa tal-lemin u rear door tan-naħa tal-lemin ukoll. … Dawn ikunu second hand parts. Mid-dokument Dok. “TM2” jirriżulta li l-ammont ta’ €400 tħallas, fil-fatt hemm imniżżel pd cash[footnoteRef:30]. [29:  Xhieda mogħtija waqt is-seduta tat-3 ta’ Ottubru 2019, fol. 89 u 90 tal-proċess.]  [30:  Fol. 87 tal-proċess.] 


Għar-rigward tat-tiswija tal-ħsarat fil-vettura Paul Camilleri[footnoteRef:31], proprjetarju ta’ Joe’s Garage, iddikjara li huwa kien ta’ stima tax-xogħol li għandu jsir fuq il-vettura Toyota Passo biex tissewwa l-ħsara li għandha fis-saqaf u fil-bibien, liema stima hija ta’ €600 skond id-dokument Dok. “TB1” a fol. 86 tal-proċess. Huwa kkonferma li l-ħsara in kwistjoni hija dik li tidher fir-ritratti esebiti mill-Ispettur Kylie Borg bħala Dok. “KB1” sa’ Dok. “KB4” a fol. 94 sa’ 97 tal-proċess, liema ritratti ġew ikkonfermati bil-ġurament minn min ħadhom, ossia PC1474 Kieron Parnis li kien wieħed mill-uffiċjali tal-Pulizija li rrikorra fuq il-post meta nqala’ l-argument bejn l-imputat u l-ġenituri tiegħu[footnoteRef:32]. [31:  Xhieda mogħtija waqt is-seduta tat-3 ta’ Ottubru 2019, fol. 91 u 92 tal-proċess u fol. 98 u 99 tal-proċess.]  [32:  Xhieda mogħtija waqt is-seduta tat-22 ta’ Ottubru 2019, fol. 101 tal-proċess.] 


Walter Bonnici[footnoteRef:33] ddikjara li f’ħin minnhom dakinhar ta’ l-inċident fil-21 ta’ Lulju 2019, l-imputat tela’ fuq għax ħaseb li qed iċċempel [Theresa Bonnici] lill-Pulizija u ngħidlek il-verità jiena ma kontx ġol-kamra, apperentement ħadilha l-mobile u imbuttaha u ma nafx eżatt x’ġara. Irnexxielu jinżel u kif niżel jiena erġajt dħalt ġewwa u għalaqt il-bieb. Imbagħad f’daqqa waħda beda jagħti daqqiet vjolenti fuq il-bieb, kważi kien ser jifqgħu u taf dawn il-bieb tad-djar antiki ma tantx jinfaqgħu malajr. … Ta’ l-injam oħxon bil-ganċi u taf inti bieb antik dan. In the mean time beda jgħajjat u jgħajjar barra. … Beda jgħid, “inti mill-agħar, inti dan, inti din, ser iġġibu l-Pulizija, iġġibux lill-Pulizija għax m’hemmx bżonn tidħol il-Pulizija,” u ħafna għajjat minn dan it-tip għax ovvjament meta għamilt dik l-azzjoni hu nduna li ċempilna lill-Pulizija għall-għajjut. In the mean time mar u għamel xi damage fuq il-car ta’ Theresa. … Jiena ma rajtux imma jiġifieri l-car kienet quddiem il-bieb u kienet allright u xi daqqiet smajt u assumejt u beda jagħmel xi damages lill-car. In the meantime f’din il-kommossjoni kollha waslu l-Pulizija u minn hemm nafu kif imxiet il-biċċa. [33:  Xhieda mogħtija waqt is-seduta tad-19 ta’ Awwissu 2019, fol. 61 sa’ 68 tal-proċess.] 


PS85 Silvio Briffa[footnoteRef:34], wieħed mill-uffiċjali tal-Pulizija li rrikorra fuq il-post fejn kien qed iseħħ l-argument bejn l-imputat u l-ġenituri tiegħu, iddikjara li: nhar il-21 ta’ Lulju 2019 għall-ħabta tal-ħdax u nofs ta’ bil-lejl ġejna nfurmati permezz ta’ telefonata mill-Control Room tal-Pulizija fejn infurmawna li ġewwa 27, Triq Campis, Żebbuġ, kien hemm argument familjari u kien hemm persuna aggressiva ħafna u ta’ periklu għal terzi. …  Jiena PC85 flimkien mal-kollega tiegħi PC1474 morna immedjatament fuq il-post fejn mal-wasla fuq il-post ġejna avviċinati minn persuna tas-sess maskili li wara ġiet identifikata bħala David Bonnici I.D. Card 83777M, liema persuna kienet aġitata ħafna u beda jgħidilna li ma jibża’ minn ħadd, “u lanqas jekk tiġu mija m’intomx ser teħduni minn hawn.” Minnufih ġejna avviċinati minn missieru ċertu Walter Bonnici I.D.Card 469250M u ommu Theresa Bonnici I.D.Card 47555M fejn stqarret li David kien hedded lil Walter li kien ħa joqtlu b’sikkina u kien għadu kemm kisser il-karozza ta’ Theresa. Walter beda jgħidilna sabiex narrestawh kif ukoll li ma jridux iktar ġewwa daru fejn David quddiem il-Pulizija beda jgħidlu li kien ser ipattihielu, kif ukoll beda jagħmel ħafna għajjat u storbju fejn ġie msikket għal kemm il-darba iżda huwa baqa’ m’obdiex l-ordni tal-Pulizija. Ġiet mitluba l-assistenza tal-Pulizija tal-RIU PS1340 u PC538 fejn David qabel ma ġie arrestat beda jhedded lil PC85 biex niġġieldu kif ukoll qalli, “inpattihielek qas jekk jgħaddu seba’ snin, int mhux ħa tgħix ħajtek bi kwietek u nibqa’ sakemm nirrovinalek ħajtek lilek u lil familtek.” …  Kif wasalt fuq il-post, kif eżatt ħa nipparkja, ġejt avviċinat minn David fejn qabad borża tad-dustbin li kienet fit-triq u ġie biha fejn il-karozza tas-servizz fejn x’ħin ra lili kkalma, imbagħad x’ħin semgħani nitlob l-assistenza tal-kollegi tiegħi, peress li beda jhedded lil missieru u jsabbat mal-bieb kif ukoll ta daqqa ta’ ponn u beda jkompli jhedded lil missieru. Għall-mistoqsija: jiġifieri inti rajt daqqa ta’ ponn mal-bieb? PC85 Silvio Briffa wieġeb: Iva. [34:  Xhieda mogħtija waqt is-seduta tad-19 ta’ Awwissu 2019, fol. 69 sa’ 72 tal-proċess.] 


PC1474 Kieorn Parnis[footnoteRef:35], l-uffiċjal tal-Pulizija li rrikorra ġewwa Triq Campis, Żebbuġ, flimkien ma’ PC85 Silvio Briffa ddikjara: kien il-21 ta’ Lulju 2019, aħna għall-ħabta tal-ħdax u nofs ta’ filgħaxija rċevejna telefonata mingħand il-Control Room fejn huma sostnew li ġewwa 27, Triq Campis, Żebbuġ, kien għaddej argument familjari fejn stqarrewna li kien hemm persuna li kienet aggressiva ħafna u li kienet qiegħda toħloq biżgħa li tista’ tintuża kontra terzi. … Jiena mort ma’ PC85 fuq il-post. … Aħna sibna lil David Bonnici barra. … Jiena x’ħin mort fuq il-post avviċinana, beda jgħajjat u beda jgħidilna, “jiena ma nibża’ minn ħadd u lanqas jekk tiġu mija m’intomx ser teħduni minn hawn.” … Ahna meta smajna dak id-diskors, ovvjament ħriġna barra mill-vettura tal-Pulizija tas-servizz, aħna ippruvajna nżommuh bil-kliem, nikkoreġuh u nsiktuh iżda kollu għalxejn għax m’obdiex l-ordnijiet tal-Pulizija. Waqt li konna barra ħarġu wkoll il-ġenituri ta’ David, ċerti Walter u Theresa Bonnici u qalulna li David kien għadu kemm heddidhom li kien ser joqtolhom kif ukoll kien kisser il-karozza ta’ Theresa u kien qabad jhedded lil missieru Walter permezz ta’ sikkina. Mistoqsi semax kliem ta’ theddid fil-konfront ta’ Walter u Theresa Bonnici, PC1474 Kieron Parnis wieġeb smajtu iva. … “Inpattihielkom.”. Mistoqsi apparti l-kliem ta’ theddid inpattihielkom, smajt xi haġa oħra kliem minn David fil-konfront tal-ġenituri tiegħu? PC1474 Kieron Parnis wieġeb lejn il-ġenituri tiegħu le, imbagħad lejn il-kollega tiegħi iktar ’il quddiem. Mistoqsi inti meta wasalt lil David x’rajtu jagħmel? Inti għedtilna li ġie fuqkom, inti rajtu jagħmel xi haġa sakemm kontu qegħdin hemmhekk? wieġeb imbagħad meta jiena kont hemmhekk qabad isabbat mal-bieb ta’ barra tar-residenza Bonnici fejn jiena ppruvajt insikktu kemm il-darba biex inżommu imma kien kollu għalxejn. Mistoqsi wkoll apparti l-bieb tar-residenza, inti rajt xi ħaġa oħra li fiha l-ħsara jew li ndikalek xi ħadd li fiha l-hsara fiha? wieġeb imbagħad ħarġu l-ġenituri ta’ David. … Mir-residenza u qalulna li David kien għadu kemm ikkaġuna ħsarat kbar lill-vettura tagħhom, vettura safra. … Il-vettura kienet ta’ l-għamla Toyota ta’ lewn isfar. … Aħna imbagħad peress li konna tnejn minn nies u David kemm il-darba m’obdiex l-ordnijiet tagħna, ċempilna għall-assistenza ta’ l-RIU cioè PS1340 u PC538 li ġew fuq il-post ukoll fejn qabel ma ġie arrestat hu beda jhedded lill-kollega tiegħi PC85 bil-kliem “inpattihielek lanqas jekk jgħaddu seba’ snin inti mhux ħa tgħix ħajjtek għall-kwiet u nibqa’ sakemm nirrovinalek ħajtek lilek u lil familtek.” [35:  Xhieda mogħtija waqt is-seduta tad-19 ta’ Awwissu 2019, fol. 73 sa’ 76 tal-proċess.] 


Fil-fehma tal-Qorti, fid-dawl tal-provi prodotti bla dubju jirriżulta li l-imputat, dakinhar tal-21 ta’ Lulju 2019 għall-ħabta tal-11:30p.m., ġewwa Triq Campis, Ħaż-Zebbuġ, ikkawża ħsara volontarja fil-vettura ta’ Theresa Bonnici, vettura ta’ l-għamla Toyota Passo bin-Numru ta’ Reġistrazzjoni FCM-784. Jirriżulta wkoll li huwa għamel ħsara lill-bieb tar-residenza tal-konjuġi Bonnici meta beda jagħti bill-ponn fuqu.

Mill-Artikolu 325(1) tal-Kap.9 tal-Liġijiet ta’ Malta jirriżulta li l-imsemmi provvediment tal-Liġi jipprovdi għal ħsara f’valuri differenti, liema valuri jeffettwa il-piena relattiva għar-reat li għalih tinstab ħtija. Fir-rigward ta’ dan ir-reat huwa prinċipju ġuridiku assodat fis-sistema nostrali li biex tiġi determinata l-ħsara għall-finijiet ta’ l-artikolu 325(1) din trid: (i) jew tiġi apprezzata direttament mill-ġudikant; jew (ii) il-parte leża tgħid kemm effettivament ħallset biex issir it-tiswija…; jew (iii) billi jitqabbad perit mill-Qorti…”[footnoteRef:36].  [36:  Il-Pulizija v. Christian Grixti, Każ. Nru. 862/99, deċiża mill-Qorti tal-Maġistrati (Malta) bħala Qorti ta’ Ġudikatura Kriminali fl-4 ta’ Ġunju 2007.] 


Għall-finijiet ta’ valur mill-provi prodotti jirriżulta biss il-ħlas tas-somma ta’ €400 imħallsa għall-akkwist tal-mera u taż-żewġ bibien tal-vettura ta’ Theresa Bonnici biex din setgħet eventwalment tissewwa, liema xogħol ta’ tiswija però, li kien stmat li se jiswa madwar €600, sal-mument li ingħalqu l-provi tal-Prosekuzzjoni ma irriżultax li sar u tħallas. In kwantu rigward il-bieb tar-residenza Theresa Bonnici iddikjarat li dan ma ssewwiex u ma kienx fi ħsiebhom li jsewwuh peress illi kien fi stat tali li se mai ‘l quddiem jagħżlu li jbiddluh għal kollox. Fiċ-ċirkostanzi għalhekk il-Qorti tqis li l-imputat huwa ħati tar-reat ta’ ħsara volontarja a tenur ta’ l-Artikolu 325(1)(b) u (ċ) tal-Kap. 9 tal-Liġijiet ta’ Malta.

Ir-raba’, is-sitt u s-seba’ akkużi:

L-imputat qed jiġi akkużat ukoll talli fl-istess lok, ħin u ċirkostanzi għamel lil ħaddieħor u cioè lil missieru Walter Bonnici w ommu Theresa Bonnici inġurji u theddid, b’mod li ħareġ barra mill-limiti tal-provokazzjoni, u aktar talli fl-istess lok, ħin u ċirkostanzi ħebb kontra persuna u cioè ommu Theresa Bonnici, sabiex jinġurja, idejjaq jew jagħmel ħsara lil din il-persuna, u aktar talli fl-istess lok, ħin u ċirkostanzi, bil-lejl kiser il-mistrih tan-nies bi ħsejjes, għajjat jew mod ieħor. L-imputat qed jiġi għalhekk akkużat bir-reati kontemplati fl-Artikoli 338(m)[footnoteRef:37] u 339(d)[footnoteRef:38] u (e)[footnoteRef:39] tal-Kap.9 tal-Liġijiet ta’ Malta. [37:  Is-seba’ akkuża.]  [38:  Is-sitt akkuża.]  [39:  Il-ħames akkuża.] 


Fil-fehma tal-Qorti dawn it-tlett akkuzi jirriżultaw ippruvati ‘l hinn minn kull dubju u dana fid-dawl tax-xhieda ta’ l-istess Walter u Theresa Bonnici w anke fid-dawl tax-xhieda ta’ PC85 Silvio Briffa u PC1474 Kieron Parnis, iktar ‘l fuq estensivament ċitata.

Għaldaqstnat tqis li l-imputat għandu jinstab ħati wkoll tar-raba’, is-sitt u s-seba’ akkużi dedotti fil-konfront tiegħu.

Il-ħames akkuża:

L-imputat qed jiġi akkużat ukoll talli fl-istess lok, ħin u ċirkostanzi, inġurja jew hedded jew għamel offiża fuq il-persuna ta’ wieħed inkarigat skond il-Liġi minn servizz pubbliku u cioè PC85 Silvio Briffa w uffiċjali oħra waqt li kienu jagħmlu jew minħabba li kienu jagħmlu dan is-servizz, jew bil-ħsieb li jbeżża jew li jinfluwixxi fuqhom kontra l-Liġi fl-esekuzzjoni ta’ dak is-servizz. L-imputat hawn qed jiġi akkużat bir-reat ta’ inġurji jew theddid kontra uffiċjali pubbliċi oħra jew offiżi fuq il-persuna tagħhom kontemplat fl-Artikolu 95 tal-Kap.9 tal-Liġijiet ta’ Malta.

L-elementi kostituttivi tar-reat previst fl-Artikolu 95 tal-Kap.9 tal-Liġijiet ta’ Malta huma: (i) żebliegħ, theddid jew offiża fuq il-ġisem; (ii) ta’ persuna li qed twettaq dmir pubbliku; u (iii) waqt li jkun qed iwettaq id-doveri tiegħu[footnoteRef:40]. Mill-provi prodotti il-Qorti hija tal-fehma li ġie ppruvat ‘l hinn minn kwalunkwe dubju li l-imputat huwa ħati ta’ tali reat. [40:  Il-Pulizija v. Johann Sultana, Każ. Nru. 12/06, deċiża mill-Qorti tal-Maġistrati (Malta) bħala Qorti ta’ Ġudikatura Kriminali fit-2 ta’ Diċembru 2009.] 


Apparte dak li rriżulta mix-xhieda ta’ Walter Bonnici, PC85 Silvio Briffa u PC1474 Kieron Parnis, ġià iktar ‘l fuq estensivament ċitata, PC1340 Antonio Bellizzi[footnoteRef:41], wieħed miż-żewġ uffiċjali ta’ l-RIU li pprestaw assistenza lil PC85 Silvio Briffa u PC1474 Kieron Parnis dakinhar tal-21 ta’ Lulju 2019, iddikjara: fil-21 ta’ Lulju tas-sena 2019 għall-ħabta ta’ 11:45p.m. ġejna infurmati min-naħa tal-control room li quddiem ir-residenza 27, Triq Campis, Ħaż Żebbuġ, kien hemm il-pulizija tad-distrett ta’ Ħaż-Żebbuġ li kellhom bżonn l-assistenza tagħna minħabba li marru fuq argument familjari u kien hemm persuna maskili li kien qed ikun aggressiv magħhom. Aħna min-naħa tagħna x’ħin wasalna fuq il-post sibna lil PC85 u PC1474 fuq il-post fejn fehmuna x’kien qiegħed jiġri u li kien hemm bżonn li David Bonnici jiġi arrestat fuq ordni tal-ispettur tal-għassa ta’ dakinhar. … PC85 qalli li David Bonnici kellu xi argument mal-ġenituri tiegħu fejn eskala li anke għamel xi ħsara volontarja fuq xi vetturi. … Lil PC85, David Bonnici beda jheddu li minkejja li ġab lilna biex narrestawh, idum kemm idum ser ipattihielu, ser jirrovinalu ħajtu u ta’ familtu u li ma kienx ser iħallih jgħix bil-kwiet. Għall-mistoqsija u dan it-theddid kont preżenti għalih inti? PC1340 Antonio Bellizzi wieġeb iva kont preżenti għalih jien. Dwar l-imputat iddikjara li kien aġitat u rrabjat ħafna. … irrabjat lejn il-ġenituri tiegħu w anke lejn il-pulizija tad-distrett. [41:  Xhieda mogħtija waqt is-seduta tal-5 ta’ Settembru 2019, fol. 78 sa’ 80 tal-proċess.] 


PC538 Raymond Aquilina[footnoteRef:42], l-uffiċjal l-ieħor ta’ l-RIU li ppresta assistenza lil PC85 Silvio Briffa u PC1474 Kieron Parnis iddikjara li: nhar il-21 ta’ Lulju għall-ħabta ta’ 11:45p.m. ġejna mgħajta mill-control room tal-pulizija biex nassistu lil tad-distrett minħabba li kellhom persuna aggressiva f’Ħaż-Żebbuġ. … Aħna qalulna li kien hemm persuna aggressiva fil-konfront tal-pulizija. … Kif wasalna fuq il-post sibna lil David Bonnici li qed naghrfu hawnhekk flimkien ma’ 2 kuntistabbli tad-distrett ta’ Ħaż-Żebbuġ. … Naf li kien hemm PC85 fejn kien hemm anke xi theddid min-naħa ta’ David Bonnici fil-konfront tiegħu imma tal-ieħor ma niftakarx. Mistoqsi jekk semax dan it-theddid fil-konfront ta’ PC85 Silvio Briffa, PC538 Raymond Aquilina wieġeb iva smajtu. … qallu nirrovinalek ħajtek lilek u lil familtek. Dak it-tip ta’ diskors qallu. Huwa kompla jispjega li David Bonnici kien pjuttost daqsxejn aġitat kif wasalna u verbalment kien daqsxejn aggressiv fil-konfront tal-pulizija. … aħna ovvjament ippruvajna nikkalmaw is-sitwazzjoni imma magħna kien pjuttost koperattiv u mal-ħin imbagħad ikkalma. [42:  Xhieda mogħtija waqt is-seduta tal-5 ta’ Settembru 2019, fol. 81 u 82 tal-proċess.] 


Fid-dawl ta’ dan kollu l-Qorti għalhekk ittenni li jirriżulta ‘l hinn minn kull dubju li l-imputat huwa ħati tal-ħames akkuża dedotta fil-konfront tiegħu.

Reċidiva:

Il-Prosekuzzjoni titlob li f’każ ta’ ħtija l-imputat jiġi trattat bħala reċidiv a tenur ta’ l-Artikoli 49 u 50 tal-Kap.9 tal-Liġijiet ta’ Malta, billi huwa kien ġie misjub ħati u ikkundannat għal reati b’sentenzi, liema sentenzi saru definittivi u ma jistgħux jiġu mibdula.

Huwa prinċipju assodat fis-sistema ġuridika nostrali li għalkemm il-fedina penali tista’ tittieħed in konsiderazzjoni mill-Qrati ta’ Ġustizzja Kriminali biex ikunu jistgħu jikkalibraw il-piena, l-imputazzjoni tar-reċidiva dejjem tinneċessita li ssir il-prova tal-kundanna jew kundanni preċedenti; tali prova ssir permezz ta’ kopja legali tas-sentenza jew sentenzi preċedenti kif ukoll billi jiġi ppruvat a sodisfazzjoni tal-qorti - permezz ta’ xhieda jew minn eżami ta’ l-istess sentenza jew sentenzi (jekk din jew dawn ikunu jagħtu l-konnotati meħtieġa tal-persuna ikkundannata) jew minn eżami ta’ l-atti tal-kawża ta’ dik is-sentenza jew ta’ dawk is-sentenzi preċedenti - li dawk is-sentenzi jirreferu għall-persuna li tkun qed tiġi akkużata bir-reċidiva[footnoteRef:43].  [43:  Il-Pulizija v. Paul Abela, deċiża mill-Qorti ta’ l-Appell Kriminali fl-10 ta’ Settembru 2004 u Il-Pulizija v. Joseph Grech, deċiża mill-Qorti ta’ l-Appell Kriminali fit-28 ta’ Ġunju 2017.] 


Is-sentenza esebita mill-Prosekuzzjoni għall-finijiet tar-reċidiva, Dok. “KB” a fol. 50 tal-proċess, sentenza fl-ismijiet “Il-Pulizija v. David Bonnici” deċiża mill-Qorti tal-Maġistrati (Malta) bħala Qorti ta’ Ġudikatura Kriminali fil-25 ta’ Jannar 2018, ma tilħaqx il-livell ta’ prova meħtieġ biex effettivament tirriżulta r-reċidiva fil-konfront ta’ l-imputat. F’din is-sentenza ma jirriżulta l-ebda dettal u/jew konnotat li jista’ jikkonferma li David Bonnici imsemmi f’dawk il-proċeduri huwa fil-fatt l-imputat fil-proċeduri odjerni. Fid-dawl ta’ dan il-fatt u fid-dawl tal-fatt li l-Prosekuzzjoni ma ressqitx lill-Prosekutur fl-imsemmija proċeduri “Il-Pulizija v. David Bonnici” deċiżi fil-25 ta’ Jannar 2018 biex jagħraf lill-imputat odjern u jikkonferma li dik is-sentenza ngħatat fil-konfront tiegħu, il-Qorti tqis li ma tistax u ma għandhiex tittratta ma’ l-imputat qua reċidiv.

Difiża:

Waqt it-trattazzjoni finali d-Difiża ssottomettiet li għalkemm il-fatti kif irriżultaw mill-provi prodotti mhux kontestati, dawn għandhom jiġu ikkunsidrati fil-kuntest partikolari ta’ l-imputat, ossia li l-istess imputat ġej minn familja dysfunctional, kien diversi drabi rikoverat l-Isptar Monte Carmeli minħabba l-abbuż tad-droga u fil-mument ta’ l-inċident li seħħ fil-21 ta’ Lulju 2019 bejnu u l-ġenituri tiegħu huwa kien temporanejament fi stat ta’ ġenn għaliex kien bil-withdrawal symptoms tad-droga Kokajina. Id-Difiża tikkontendi li meta l-imputat ikun bil-withdrawal symptoms tal-Kokajina huwa jkun delusional u ma jkollux kontroll fuq li jagħmel u kien proprju minħabba f’hekk - ossia għaliex kien bil-withdrawal symptoms tal-Kokajina u b’hekk kien delusional - li nqala’ dak kollu li nqala’ dakinhar tal-21 ta’ Lulju 2019.

A bażi ta’ din l-affermazzjoni d-Difiża tissottometti li l-imputat għandu jiġi eżentat minn kwalunkwe responsabilità kriminali għal dak li seta’ seħħ iżda, peress illi jikkostitwixxi perikolu kemm għalih kif ukoll għal terzi, xorta waħda ma għandux jitħalla jirritorna lura b’effett immedjat fil-komunità iżda għandu jiġi rikoverat l-Isptar Monte Karmeli biex jingħata l-kura w assistenza meħtieġa.

Id-Difiża hawn qed tinvoka l-provvedimenti ta’ l-Artikolu 34(2), (3) u (4) tal-Kap.9 tal-Liġijiet ta’ Malta, illi jipprovdu li: (2) is-sokor jista’ jinġieb bħala eċċezzjoni kontra akkuża kriminali kemm-il darba - (a) minħabba f’hekk il-persuna akkużata, filwaqt ta’ l-att jew tan-nuqqas in kwistjoni, ma kenitx kapaċi li tifhem jew li jkollha volontà u kienet tinsab fi stat ta’ sokor bla ma riedet hija, bl-egħmil doluż jew negliġenti ta’ persuna oħra; jew (b) il-persuna akkużata, minħabba s-sokor, kienet fi stat ta’ ġenn, temporanejament jew xort’ oħra, fil-waqt ta’ dak l-att jew ta’ dak in-nuqqas; (3) Jekk l-eċċezzjoni taħt is-subartikolu (2) tiġi ppruvata, il-persuna akkużata, meta l-każ ikun jaqa’ taħt l-parafrafu (a) tiġi lliberata u, meta il-każ ikun jaqa’ taħt il-paragrafu (b) jgħoddu d-disposizzjonijiet ta’ l-artikoli 620 sa’ 623 u 625 sa’ 628; (4) l-istat ta’ sokor għandu jitqies sabiex jiġi stabbilit jekk il-persuna akkużata kenitx ifformat l-intenzjoni, speċifika jew xort’ oħra, li mingħajrha ma kenitx tkun ħatja tar-reat. Għal kull buon fini l-Qorti tosserva li hekk kif provdut fis-subartikolu (5) ta’ l-imsemmi artikolu tal-Liġi, għall-finijiet ta’ dan l-artikolu, ‘sokor’ titqies li tinkludi wkoll dak l-istat li jġibu n-narkotiċi jew id-drogi. 

Il-pretensjonijiet u konsegwenti sottomissjoni ta’ l-imputat huma bbażati fuq ix-xhieda tal-Psikjatra Dr. Joseph Spiteri[footnoteRef:44], illi xehed illi: jiena lil David Bonnici ilni nafu minn mindu kellu sittax-il sena jiġifieri a good twenty years u għandu diversi problemi, kemm problemi fil-familja kif ukoll problemi personali tiegħu stess, għandu problema tad-droga, anzi nista’ ngħid li kellu problema tad-droga għax qiegħda taħt kontroll. Milli qed nara l-istat fiziku tiegħu llum jidher li huwa tajjeb ħafna. Issa jiena biex ngħin lil din il-Qorti, bgħatt għalih mill-ħabs għall-Forensic biex narah però d-Direttur dehrlu li m’għandux jibgħatuli. Jiena l-ħabs ilni mmur ħamsa u għoxrin sena u s-soltu kull meta jkolli bżonn xi pazjent biex narah, jibgħatuli però dan id-Direttur jidhirlu li m’għandux jibgħatu. S’intendi ma nistax nesekutja x-xogħol tiegħi. Però li nista’ ngħid fuq David huwa li he has come a long way u r-realtà hija li naħseb li mill-istat fiżiku kif qed narah bħalissa jidher li qed jipprova. Nerġa’ ngħid, għandu ħafna problemi soċjali u familjari u anki d-dar personali però dawn huma xi ħaġa li naħseb li qed jiddilja magħhom. … Jiena fil-fatt għandi l-file ta’ Mount Carmel għaliex lanqas il-file tal-ħabs ma ried jagħtini d-Direttur, ma nafx jiena. L-aħħar li kien daħal taħt il-kura tiegħi kien f’Marzu 2019, jiġifieri inqas minn sena ilu. … Meta kien daħal dak iż-żmien fil-fatt kien naqra disturbat, ngħidulu, paranoid, x’aktarx li setgħat kienet ġejja mill-effett tad-drogi li kien jieħu però imbagħad issetilja malajr ġos-sala u fi żmien qasir fil-fatt kien telaq minn ġos-sala wkoll u kien ġie discharged. Tinsiex li aħna dejjem nistgħu nużaw il-Mental Health Act u nżommuh kontra r-rieda tiegħu però meta hu ma jkunx qed jieħu d-droga, l-behaviour tiegħu ikun very rational, jiġifieri dik hija the main problem. … Aħna clinically ngħidulha dual diagnosis jiġifieri ikun hemm episodji ta’ psikożi meta jkun qiegħed taħt l-effett tad-droga kif ukoll il-problema tat-teħid tas-sustanzi illeċiti li jinkludu kemm heroine kif ukoll cocaine. Però nixtieq ngħid li qatt ma ħadhom as such fil-vina in partikolari, l-problema qiegħed hemm imma għandu l-element ta’ kontroll fuqha. … Dan normalment aħna nagħtu dawk li jgħidulhom antipsychotics li għandhom l-effett eżatt bil-kontra tas-sustanzi bħal cocaine allura dawk il-ħsibijiet li jkollu tal-paranoia, għax għamel żmien anki kien paranoiku kontra tiegħi stess, imma jiena bħala tabib irrid naċċettahom dawn l-affarijiet imma mbagħad nikkontrollaw il-kundizzjoni u jkun tajjeb. Għall-mistoqsija tal-Qorti jiġfieri biex nista’ nifhem, il-problema tiegħu hija kkrejata mis-sustanzi illeċiti li jittieħdu jew kundizzjoni eżistenti li hija aggravata bis-sustanzi? Dr. Joseph Spiteri wieġeb għalhekk ngħidulha diagnosis għaliex sfortunatament ma nistgħux nagħmluh guinea pig nittestjaw l-affarijiet fuqu jew nagħmlu żmien mingħajr affarijiet però one augments the other jiġifieri hawn min jieħu l-coke u ma jiġrilu xejn imma hawn min jieħu l-coke u meta jieħu l-coke isir paranoid. Ir-realtà hija li kwalunkwe bniedem li jekk inti tistressjah iżżzejjed jew tagħtih iżżejjed sustanzi illeċiti, isir paranoid. Dana jiġri li meta jkun qed jieħu naqra mhux ħazin, isir hekk. Però which comes first minix f’posizzjoni li ngħid għaliex ma nistax inzommu bħala guinea pig. Għall-mistoqsija ulterjuri tal-Qorti meta semmejt problemi soċjali u anki problemi inter-personali? Dr. Spiteri iddikjara: dan il-familja tista’ tiddeskrivieha bħala dysfunctional, jiena familjari mal-familja kollha imma ma naħsibx li għandi l-consent li nitkellem fuq il-bqija tal-familja jiġifieri jekk tagħtini inti l-consent nitkellem. … Sewwa, fil-fatt fil-familja hemm mard psikjatriku wkoll, hemm oħtu tbati minn mard psikjatriku serju. Il-familja as such hija dysfunctional għax ir-relazzjoni ta’ bejniethom hija taħt stress kbir u dejjem jinqala’ l-inkwiet speċjalment bejnu u bejn ommu imbagħad forsi l-missier iżomm iktar miegħu milli m’ommu allura jinqala’ ħafna inkwiet. Allura l-environment fih innifsu is not conducive għal stability. … Huma dawn u fil-fatt illi meta jkollu naqra responsabiltajiet, dejjem isibha naqra diffiċli to take them on u allura għandu ċans li jmur jieħu d-droga minflok. … Fil-kaz ta’ ohtu hemm mard psikjatriku li jiġu augmented, jiżdied, bit-teħid tas-sustanzi, dik hija a very different situation minn David. [44:  Xhieda mogħtija waqt is-seduta ta’ l-10 ta’ Jannar 2020, fol. 117 sa’ 121 tal-proċess.] 


Mistoqsi kif jaġixxi l-imputat meta jkun taħt l-effett tad-droga jew meta jkollu withdrawal symptoms, Dr. Joseph Spiteri wieġeb: biex nispjega lill-Qorti wkoll, il-withdrawal symptoms normalment ikunu għas-sustanza tal-heroine mhux għall-coke għax il-coke as such m’għandux withdrawal symptoms fiżiċi imma psikologiċi biss. Jiġifieri l-withdrawals tal-heroine hija waħda fiżika hemmhekk ikollu bżonn il-methadone u bejn wieħed u ieħor għandu ideja tajba kemm ikollu bżonn methadone hu stess, hu wkoll jipprova li minflok methadone jieħu s-Suboxone biex jevita li jogħqod imur id-Detox għax id-Detox hija n-nassa ta’ fejn in-nies jieħdu d-droga għax inti dejjem tibgħat in-nies hemm u dejjem ikun hemm min jinfluwenzahom, allura jagħraf il-fatt li aħjar ma jmur xejn u jieħu s-Suboxone jiġifieri kwalitajieta tajbin għandu. Issa meta nidħlu għar-rigward tal-kwistjoni tal-cocaine li tkun ikkumplikata mal-kwistjoni ta’ l-alkohol, ghax hemm cross relationship bejn l-alkohol u l-cocaine, li jiġri huwa li jsir paranoid allura hemm mhux withdrawals ikollu imma tidħol kundizzjoni psikjatrika, isir paranoid serjament, jibda jeħodha kontra kulħadd, jibda jivvinta ħafna stejjer li x’aktarx ikun hemm tikka verità imma mbagħad he explodes them, jikteb ħafna ittri u nista’ ngħidlek jiena li jagħmilha għax irċevejt hafna imma mbagħad tiġi kontrollata bil-mediċina u l-iktar li tiġi kkontrollata għax ma nħalluhx jieħu din is-sustanza. Għall-mistoqsija tal-Qorti: jiġifieri jekk qed nifhmek sew, kuntrarjament għall-persuna l-oħra li għandu fil-familja tiegħu, m’hemmx an underlying mental condition? Dr. Spiteri wieġeb acute mental condition iva, u gall-mistoqsija ulterjuri però imbagħad meta jkun fuq is-sustanzi it-triggers the paranoia? wieġeb hekk hu u għalhekk ngħidulha dual diagnosis.

Mistoqsi jiġifieri minn March 2019 sa’ July 2019 kien għamel kuntatt miegħek bħala tabib tiegħu jew ma’ l-isptar stess? Dr. Spiteri wieġeb … hu daħal f’March u ħareġ fl-istess March 27th, jiġifieri fil-fatt qisu xi ten days u eventwalment huwa kellu, skond dan il-file ma jidhirx li kellu kuntatt magħna, jiena ma niftakarx imma jidhirli imma l-probabbiltà li kien arrestat. … M’għandix informazzjoni li kellu kuntatt magħna. Mistoqsi xi tkun ir-raġuni għalfejn persuna ma żżommx kuntatt mal-Psikjatra, Dr. Spiteri spjega li din tkun one of the two, jew għax tant ikun tajjeb allura m’għandux bżonn jarah il-Psikjatra jew inkella tant ikun hażin li jkun paranoid u ma jridx jidher quddiem il-Psikjatra għax iżommu l-isptar. Mhux bilfors no news is good news. … Ma rajtux minn dakinhar lil hawn.

Biex il-pretensjoni u konsegwenti sottomissjoni tad-Difiża treġi jeħtieġ jiġi minnha ippruvat illi l-imputat kien fi stat ta’ ġenn - temporaneja jew xort’ oħra - fil-waqt ta’ dak l-att jew ta’ dak in-nuqqas. Għalkemm il-Psikjatra Dr. Joseph Spiteri xehed dwar l-istat li kien ikun fih l-imputat meta kien jinviżtah ġewwa l-Isptar Monte Carmeli, huwa bl-ebda mod ma xehed, għaliex ma setax hekk jixhed, dwar l-istat mentali ta’ l-imputat fil-mument tal-kummissjoni tar-reati addebitati. In effetti Dr. Joseph Spiteri għamilha ferm ċara li l-aħħar li kien ra lill-imputat kien f’Marzu ta’ l-2019, ossia diversi xhur qabel ma’ seħħ l-inċident bejnu u l-ġenituri tiegħu u anke l-Pulizija, u li fiż-żmien tat-twettiq tar-reati u fiż-żminijiet ta’ wara huwa ma kienx invistah.

Għalkemm jidher li dakinhar tal-21 ta’ Lulju 2019 u l-ġranet ta’ qabel l-imputat kien qed jieħu d-droga kokajina, jew ta’ l-inqas hekk kienu qed jaħsbu l-ġenituri tiegħu, mix-xhieda ta’ Dr. Joseph Spiteri jirriżulta li l-imputat kien jesperjenza episodji ta’ paranoia meta kien ikun kemm taħt l-effett tas-sustanza imsemmija kif ukoll ta’ l-alkohol. In effetti huwa ddikjara li meta nidħlu għar-rigward tal-kwistjoni tal-cocaine li tkun ikkumplikata mal-kwistjoni ta’ l-alkohol, ghax hemm cross relationship bejn l-alkohol u l-cocaine, li jiġri huwa li jsir paranoid allura hemm mhux withdrawals ikollu imma tidħol kundizzjoni psikjatrika, isir paranoid serjament, jibda jeħodha kontra kulħadd, jibda jivvinta ħafna stejjer li x’aktarx ikun hemm tikka verità imma mbagħad he explodes them, jikteb ħafna ittri u nista’ ngħidlek jiena li jagħmilha għax irċevejt hafna imma mbagħad tiġi kontrollata bil-mediċina u l-iktar li tiġi kkontrollata għax ma nħalluhx jieħu din is-sustanza. Mill-provi prodotti però minn imkien ma jirriżulta li l-imputat, għalkemm seta’ kien qiegħed jieħu d-droga kokajina dakinhar ta’ l-21 ta’ Lulju 2019 u fil-ġranet ta’ qabel, kien ukoll qed jabbuża mill-alkohol. Fin-nuqqas ta’ provi imqar fuq bażi ta’ probabilità l-Qorti tqis li jekk tassekonda l-pretensjonijiet u konsegwenti sottomissjonijiet tad-Difiża, Hija ma tkun qed tagħmel xejn għajr li tibbaża ruħha fuq supposizzjonijiet u assunzjonijiet, ħaġa li ċertament ma tistax tagħmel.

Apparte dan kollu osservat, mill-provi prodotti u partikolarment mix-xhieda ta’ Walter Bonnici u ta’ Theresa Bonnici jirriżulta li l-imputat irreaġixxa b’mod aggressiv lejn missieru meta dan irrifjuta li jagħtih flus u irrifjuta wkoll li jselfu l-karozza tiegħu u din l-aggressività żiedet, b’dana illi  beda jagħti fuq il-vettura ta’ ommu u jsabbat mal-bieb tar-residenza, meta Walter Bonnici rnexxielu joħroġ lill-imputat mid-dar u jaqflu barra u ulterjorment meta waslu l-Pulizija fuq il-post. Ta’ min jgħid ukoll li wara ftit li bdew ikellmuh il-Pulizija ta’ l-RIU, hekk kif jirriżulta mix-xhieda tagħhom, l-imputat ikkalma u huma setgħu jgħaddu għall-arrest tiegħu. Fil-fehma tal-Qorti dan l-aġir ma jirrispekkjax aġir ta’ persuna li ma tafx x’inhi tagħmel għaliex temporanejament jew xort’ oħra fi stat ta’ ġenn.

Fid-dawl ta’ dan kollu osservat għalhekk il-Qorti tqis li dak provdut fl-Artikolu 34(2) tal-Kap.9 tal-Liġijiet ta’ Malta ma jsibx applikazzjoni fil-każ in eżami.

Għal dawn ir-raġunijiet il-Qorti ttenni li l-imputat għandu jinstab ħati ta’ l-akkużi kollha dedotti fil-konfront tiegħu, b’dana però li l-ħsara volontarja a dannu ta’ Theresa Bonnici hija a tenur ta’ l-Artikolu 325(b) u mhux (a) tal-Kap.9 tal-Liġijiet ta’ Malta.

Għall-finijiet ta’ piena l-Qorti qed tieħu in konsiderazzjoni:

Il-fatt li għall-finijiet tar-reat previst fl-Artikolu 251B tal-Kap.9 tal-Liġijiet ta’ Malta jissussisti kemm wieħed mill-aggravji elenkati fl-Artikolu 251H tal-Kap.9 tal-Liġijiet ta’ Malta, senjatament l-aggravju taħt is-subparagrafu (i), kif ukoll l-aggravju elenkat fl-Artikolu 251HA tal-Kap.9 tal-Liġijeit ta’ Malta, liema żewġ aggravji qed jitqiesu b’mod unit u mhux separatment minn xulxin. Mill-fedina penali ta’ l-imputat esebita a fol. 11 sa’ 33 tal-proċess, jirriżulta bħala fatt li fil-11 ta’ Marzu 2009 huwa kien instab ħati u kkundannat fost affarijiet oħra talli fit-12 ta’ Lulju 2008, għall-ħabta ta’ bejn is-2:00a.m. u s-2:15a.m. ġewwa Triq Campis, Żebbuġ, ikkaġuna lil Walter Bonnici u lil Theresa Bonnici u lil Nicola Bonnici jibżgħu li se tintuża kontrihom jew kontra l-proprjetà tagħhom[footnoteRef:45] u mill-fatti tal-każ in eżami jirriżulta li r-reat a tenur ta’ l-Artikolu 251B li bih qed jiġi akkużat l-imputat twettaq minnu fuq l-axxendenti tiegħu, ossia l-ġenituri tiegħu [45:  Fol. 28 u 29 tal-proċess.] 

Il-fatt li it-tielet, ir-raba’, il-ħames, is-sitt u s-seba’ akkużi dedotti fil-konfront ta’ l-imputat huma assorbiti fit-tieni akkuża dedotta kontrih u dana billi mill-istess fatt, mibni fuq l-istess intenzjoni, l-imputat kiser żewġ drittijiet jew iktar, liema sitwazzjoni ma toħloqx pluralità ta’ offiżi iżda offiża waħda bil-vjolazzjonijiet li jkunu l-iżgħar jkunu assorbiti fil-vjolazzjoni l-aktar serja[footnoteRef:46]; u [46:  Il-Pulizija v. Sean Sinclair Ransley, Appell Nru. 519/15, deċiża mill-Qorti ta’ l-Appell Kriminali fis-26 ta’ Mejju 2016. ] 

Il-fatt li l-imputat ma għandux jiġi trattat ta’ reċidiv in kwantu l-provi prodotti fir-rigward ma kienux sodisfaċenti u l-Prosekuzzjoni ma rnexxilhiex tipprova dan l-addebitu fil-konfront ta’ l-imputat.

Ghaldaqstant, wara li rat u kkunsidrat l-Artikoli 17, 31, 95, 202(h)(iii), 251B, 251H(i), 251HA, 325(1)(b)(c), 338(m) u 339(d)(e) tal-Kap.9 tal-Liġijiet ta’ Malta, il-Qorti issib lill-imputat ħati ta’ l-akkużi kollha dedotti fil-konfront tiegħu, b’dana però li l-ħsara volontarja a dannu ta’ Theresa Bonnici hija a tenur ta’ l-Artikolu 325(b) u mhux (a) tal-Kap.9 tal-Liġijiet ta’ Malta, u b’hekk tikkundannah għal sbatax-il xahar (17) priġunerija effettiva u għall-ħlas ta’ multa fl-ammont ta’ elf Euro (€1,000).

Il-multa ta’ elf Euro (€1,000) hawn imposta għandha titħallas wara li l-imputat jiskonta l-piena karċerarja hawn imposta fuqu u tali multa titħallas permezz ta’ ħames (5) pagamenti mensili konsekuttivi tal-valur ta’ mitjen Euro-il (€200) wieħed, bl-ewwel pagament jagħlaq u jsir dovut fi żmien ħmistax-il (15) ġurnata wara li l-imputat jiskonta l-piena karċerarja hawn imposta fuqu. Kemm-il darba l-imputat jonqos milli jħallas pagament mensili wieħed hekk kif dan isir dovut, il-bilanċ rimanenti jsir minnufih kollu dovut u jiskattaw il-provvedimenti tat-tieni proviso ta’ l-Artikolu 14 tal-Kap.9 tal-Liġijiet ta’ Malta.

Peress illi mill-provi prodotti kjarament jirriżulta li l-imputat għandu problema ta’  abbuż ta’ droga, a tenur ta’ l-Artikolu 412D tal-Kap.9 tal-Liġijiet ta’ Malta, il-Qorti qed tqiegħed lill-imputat taħt Ordni ta’ Trattament, u dana għall-perijodu ta’ tlett (3) snin dekoribbli mid-data ta’ din is-sentenza u taħt il-kondizzjonijiet elenkati fid-Digriet ta’ Ordni ta’ Trattament mogħti llum stess, liema Digriet jifforma parti integrali minn din is-sentenza. Tali Ordni qed jiġi impost sabiex l-imputat jitqiegħed taħt u jingħata t-trattament mehtieġ u adattat biex tiġi ndirizzata il-problema ta’ abbuż ta’ droga li huwa għandu.

A tenur ta’ l-Artikolu 412D(4) tal-Kap.9 tal-Liġijiet ta’ Malta, il-Qorti spjegat lill-imputat bi kliem ċar il-kondizzjonijiet imposti fuqu bl-Ordni ta’ Trattament maħruġ fil-konfront tieghu kif ukoll ir-responsabilità tiegħu f’każ li ma jikkonformax ruħu ma xi rekwizit jew xi kondizzjoni ta’ tali Ordni ta’ Trattament maħruġ fil-konfront tiegħu, u ċioè li f’tali eventwalità il-Qorti tista’ twaħħlu ammenda ta’ mhux iżjed minn elf mija erbgħa u sittin Euro u disgħa u sittin centeżmu (€1,164.69).

A tenur ta’ l-Artikolu 382A tal-Kap.9 tal-Liġijiet ta’ Malta l-Qorti qed toħroġ fil-konfront ta’ l-imputat Ordni ta’ Trażżin għall-fini li tipprovdi għas-sigurtà ta’ Walter Bonnici u Theresa Bonnici. Dan l-Ordni ta’ Trażżin qed jinħareġ għall-perijodu ta’ sentejn (2) li jibda jiddekorri malli l-imputat jiskonta l-piena ta’ priġunerija hawn imposta u taħt it-termini u kondizzjonijiet indikati f’Digriet mogħti llum stess, liema Digriet qed jiġi anness ma’ din is-sentenza u jifforma parti integrali minnha.

A tenur ta’ l-Artikolu 382A(3) tal-Kap.9 tal-Liġijiet ta’ Malta, il-Qorti spjegat lill-imputat bi kliem ċar il-kondizzjonijiet imposti fuqu bl-Ordni ta’ Trażżin maħruġ fil-konfront tieghu kif ukoll ir-responsabilità tiegħu f’każ li jikser xi waħda jew iktar mill-kondizzjonijiet ta’ tali Ordni ta’ Trażżin, u ċioè li f’tali eventwalità jista’ jiġi ikkundannat għal multa ta’ sebat elef Euro (€7,000) jew għal priġunerija ta’ mhux iżjed minn sentejn jew għal tali multa u priġunerija flimkien.

In fine u bla preġudizzju għal dak kollu hawn premess, deċiz u ordnat, inkluz għalhekk bla preġudizzju ghall-Ordni ta’ Trattament maħruġ illum stess fil-konfront ta’ l-imputat, il-Qorti tagħmel rakkomandazzjoni lid-Direttur tal-Faċilità Korrettiva ta’ Kordin sabiex tul il-kors tas-sentenza ta’ priġunerija hawn imposta fuq l-imputat, l-istess imputat jibqa’ jingħata l-għajnuna meħtieġa għall-fini tar-rijabilitazzjoni mill-vizzju tad-droga.

Il-Qorti tordna li din is-sentenza u l-Ordni ta’ Trattament maħruġ illum jiġu notifikati lid-Direttur tal-Probation Services.

